
2022-mut Nunatta Karsiata naatsorsuutaasa akuerineqarnissaannik siunnersuut  

(Aningaasaqarnermut Naligiissitaanermullu Naalakkersuisoq)  

Nunatta Karsiata 2022-mut naatsorsuutai Siumumiik imaattumik oqaaseqarfigissavagut. 

2022-mut naatsorsuutit Namminersorlutik Oqartussat kukkunersiuisuinit avataaneersunit 

nangaanartortaqanngitsumik akuerineqarput, oqaatigineqarluni suliassaqarfiit ilai 

pitsaanerusumik aqunneqarsimasariaqaraluartut.  

Nunatta Karsia 2021-mi sinneqartooruteqarpoq, tassani ilassutitut aningaasaliissutit 

ilanngullugit amigartooruteqartussatut missingersuusiortoqarsimagaluarpoq, taamaalillunilu 

katillugit pitsanngoriaatinik 382 mio. koruuninik sinneqartoornissaq 

naatsorsuutigineqarpoq. Taamatut sinneqartoornermut tunngaviuvoq akileraarutip 

naatsorsuutigineqanngitsumik qaffasinnerunera. Maluginiagassaavoq ilassutitut 

aningaasaliissutini 3,1%-imik sipporneqarsimammata taakkualu kingusissukkut 

nassiunneqarsimaneri tunngavigalugu 2021-mut naatsorsuutinut ilaanngillat akerlianik 

ingerlatsinermut aningaasartuutit aningaasanut inatsimmut sanilliullugu 

atuinikinneruffiupput. 

Inatsisartut Kukkunersiusinermut ataatsimiititaliaata suleriaasia malillugu Nunatta Karsia 

kukkunersiorneqassaaq, Naalakkersuisiunut aammalu kukkunersiuisunut apeqquteqaatit 

suliarineqassallutik ukiamut isumaliuutissiissutip naammassinissaanut akissutit 

atorneqassammata. 

Kukkunersiuisut oqaaseqaataat ersarissumik tikkuussisoq aammaarluta 

Naalakkersuisoqarfinnut Siumumiik kaammattuutigissavarput innersuussutinik 

malinninniaqqullugit. 

Siumumiik taamatut oqaaseqarluta, Naatsorsuutit Kukkuneriuinermut ataatsimiititaliamut 

suliarilluaqqullugut innersuuppagut, ataatsimiititaliarlu suliluarnissaanik kissaallugu. 

